
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26–Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
[bookmark: _Hlk100756549]«Հայաստանի Հանրապետության կառավարության 2020 թվականի մարտի 26–ի N 355-Լ որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է մշակող արդյունաբերության ոլորտում փոքր ու միջին ձեռնարկությունների՝ նոր, բարձր արտադրողականությամբ մեքենա-սարքավորումներով հագեցվածության մակարդակի բարձրացման, շինարարության զարգացման անհրաժեշտությամբ։ Բացի դրանից, ծրագրի ընդունումը հնարավորություն կտա կազմակերպություններին ընդգրկել ոլորտների առաջատար մասնագետներին, ինչն իր հերթին կնպաստի նորարարական կառավարման ոճի կիրառմանը, որն արմատապես կփոխի արտադրության փիլիսոփայությունը՝ արդյունքում դարձնելով ՀՀ տնտեսությունը ավելի մրցունակ և կայուն։  Առաջարկվող ծրագիրը կհանդիսանա ևս մի գործիք որով կբարձրացվի ՀՀ ներդրումային գրավչությունը արտահանելի ճյուղերում:

2. Ընթացիկ իրավիճակը և խնդիրները
1. Հայաստանի Հանրապետությունում գործող ընկերություններից շատերը (մասնավորապես՝ մարզերում գործունեություն իրականացնող ՓՄՁ-երը) աշխատում են հնամաշ, ցածր արտադրողականություն ունեցող և էներգատար հաստոցներով (համեմատած այն աշխատանքի արտադրողականության թիրախային ցուցանիշին, որը ամրագրվել է կառավարության ծրագրով)։ Ըստ պաշտոնական աղբյուրների` Հայաստանում 1 ժամում միջինացված արտադրողականությունը 6 դոլար է (2,940 ՀՀ դրամ), ԵԱՏՄ-ում միջինը 11 դոլար է (5,390 ՀՀ դրամ), իսկ զարգացած երկրների պարագայում՝ 43 դոլար (21,080 ՀՀ դրամ)։[footnoteRef:1],[footnoteRef:2] Հարկ է նշել, որ ՀՀ փոքր և միջին ձեռնարկատիրությունների մեծ մասը գործունեություն է ծավալում այն ոլորտներում, որոնք չեն ապահովում բարձր ավելացված աճ։ Ըստ պաշտոնական վիճակագրության, 2019 թվականին ՀՀ տարածքում գործունեություն է ծավալել 75,180 միավոր ՓՄՁ, որոնց գերակշիռ մասը (64.2%- ը) զբաղվում է մեծածախ և մանրածախ առևտրով, 9․9%-ը՝ մշակող արդյունաբերությամբ, 5․9%-ը՝ կացության և հանրային սննդի կազմակերպմամբ, իսկ 5․3%-ը և 3․1%-ը համապատասխանաբար մասնագիտական և գիտատեխնիկական գործունեությամբ ու տեղեկատվությամբ և կապով։[footnoteRef:3] Պաշտոնական աղբյուրների համաձայն, 2019 թվականին Հայաստանի Հանրապետության տարածքում արդյունաբերության ոլորտում գործունեություն ծավալող ձեռնարկությունները բաշխվել են հետևյալ կերպով՝ 6,415 գերփոքր, 846 փոքր, 205 միջին և 42 խոշոր, որոնք արտադրել են համապատասխանաբար 147, 191, 295 և 610 մլրդ ՀՀ դրամ ընդհանուր ծավալի ապրանքներ։ Խնդիրը կայանում է նշված ՓՄՁ-երի արտադրողականության և մրցունակության բարձրացման միջոցով օգնել փոքր ընկերություններին դառնալ միջին, իսկ միջիններին՝ խոշոր, ինչպես նաև ավելացնել ոլորտում գործող ՓՄՁ-ների ընդհանուր քանակը ու ՀՆԱ-ի մեջ վերջիններիս մասնակցության մասնաբաժինը։ Խնդրի լուծումը բարդանում է ելնելով այն փաստից, որ Հայաստանի Հանրապետությունում մասնագիտական գործունեությամբ զբաղվող ձեռնարկությունների քանակը բավականին սահմանափակ է (ընդամենը 4,122 միավոր 2019 թվականի դրությամբ), իսկ այդ ոլորտի գերփոքր, փոքր, միջին և խոշոր ձեռնարկությունների ընդհանուր շրջանառությունը կազմել է  140 մլրդ ՀՀ դրամ, ինչը, միջազգային պրակտիկայի հետ համեմատած, զգալիորեն ցածր է: Նման իրավիճակում բարդանում է ներքին գիտատեխնոլոգիական նորարարական ներուժն օգտագործելու գործընթացը, ինչն իր հերթին կատալիզացնում է արտաքին աղբյուրներից համապատասխան մարդկային ռեսուրսներ ընդգրկելու անհրաժեշտությունը։ [1:  Առավոտ` Լուրեր Հայաստանից, 2021՝ https://www.aravot.am/2021/03/11/1176709/ ]  [2:  Информационный портал «ArmInfo/ FinPort», 2021 : https://finport.am/full_news.php?id=43760&lang=2 ]  [3:  ՀՀ վիճակագրական կոմիտե («Armstat») ՓՄՁ ՀՀ-ում հունվարի 1-ի դրությամբ, 2020՝ https://armstat.am/file/article/sme__bul_2020_arm.pdf, էջ 6] 

	Նախագծի մշակման ընթացքում պատահական ընտրանքով առանձնացվել են 30 ՓՄՁ-եր, որոնց հետ իրականացվել է հարցում արտադրության մոդեռնիզացիայի անհրաժեշտության և դրանում լիզինգի գործիքի կիրառման արդյունավետության վերաբերյալ։ Հարցման մասնակիցների շուրջ 83,3%-ը մատնանշել է արտադրության մոդեռնիզացիայի առկա կարիքը, ընդ որում նրանցից 53,3%-ը նշել է, որ արտադրության մոդեռնիզացիայի արդյունքում էականորեն կբարձրանա իրենց կազմակերպության գործունեության արդյունավետությունը, նոր մեքենա-սարքավորումների ներգրավումը աշխատանքներում կբերի արտադրանքի ինքնարժեքի նվազման, արտադրանքի որակի և որպես հետևանք նաև արտադրողականության և ընկերության մրցունակության բարձրացմանը։
	Բացի այդ, հարցմանը մասնակցած ՓՄՁ-երի 32,15%-ը նշել է, որ միանշանակ կօգտվի լիզինգի գործիքից, միևնույն ժամանակ 67,85%-ի համար չափազանց կարևոր են առաջարկվող պայմանները և այդ պատճառով, առանց ֆինանսական աջակցության, ՓՄՁ-ները չեն կարող ձեռք բերել և ներդնել նոր տեխնոլոգիաներ, արդյունավետության բարձրացման միջոցով ապահովել շահութաբերության ցանկալի մակարդակ, գործնական հարաբերություններ հաստատել ավելի խոշոր ընկերությունների հետ, ինչպես նաև ընդլայնվել և ներկայանալ արտաքին շուկաներում: 
2. 	Ըստ որոշ հետազոտությունների, որոնք անցկացվել են ՀՀ մի շարք սահմանամերձ մարզերում (մասնավորապես՝ Շիրակի, Լոռու, Տավուշի և Գեղարքունիքի տարածքում), աշխատանքի հնարավորությունները աճում են  գյուղատնտեսության, մշակող արդյունաբերության, մեծածախ և մանրածախ առևտրի և մի շարք սպասարկման ծառայությունների ոլորտներում։[footnoteRef:4] Այնուամենայնիվ, գործազրկության ցուցանիշները շարունակում են մնալ բարձր։ Չնայած, որ գործազուրկների թիվը Հայաստանում նվազել է մոտավորապես 3000 հոգով, համեմատած ԵԱՏՄ երկրների հետ (Բելառուս՝ 3,7%, Ղազախստան՝ 4,9%, Ռուսաստան՝ 4,4%, Ղրղզստան՝ 5,8%) ՀՀ գործազրկության մակարդակը շարունակում է մնալ բարձր՝ 2021 թ. դրությամբ կազմելով 15%։[footnoteRef:5] Շատ դեպքերում Հայաստանի գործազուրկների քանակի նվազումը պայմանավորված է ոչ թե զբաղվածության մակարդակի աճով, այլ աշխատուժի արտագաղթով։ [4: 	Աշխատաշուկայի քարտեզագրում ՀՀ Շիրակի, Լոռու, Տավուշի և Գեղարքունիքի մարզերում, 2019՝
         https://kolba.am/wp-content/uploads/2019/06/Labor-market-mapping-in-the-regions-of-Armenia_Baseline-Study_2019-armenian.pdf ]  [5: 	«Հետք» ինտերնետային թերթ, 2022 ՝ https://hetq.am/hy/article/141296 ] 

	ՀՀ աշխատաշուկայում ակնհայտ է աշխատանքի առաջարկի և պահանջարկի անհամապատասխանության խնդիրը։ Հարկ է նշել, նշված խնդրի կարևորագույն պատճառներից մեկը կայանում է նրանում, որ երկրում գիտակրթական և գործարար ոլորտները գործում և զարգանում են հիմնականում իրարից անկախ։ Այսինքն՝ փոխադարձ կապը շատ թույլ է։ Այն միայն պայմանավորված է նրանով, որ բուհերը և միջին մասնագիտական ուսումնական հաստատություններն իրենց ուսանողների պրակտիկայի հարցը լուծելու համար պայմանագրեր են կնքում տարբեր ոլորտի կազմակերպությունների և ձեռնարկությունների հետ։ Վերջիններս էլ որոշ դեպքերում դիմում են վերը նշված գիտակրթական կազմակերպություններին ավարտած կամ ավարտական կուրսերում սովորող ուսանողներին իրենց մոտ աշխատանքի հրավիրելու առումով։ ՀՀ-ում 2019-2020 թթ․ տվյալներով մոտ գործում է 56 բուհեր (2017-2018 թթ․՝ 61), 96 միջին մասնագիտական ուսումնական հաստատություններ (2016-2018 թթ․՝ 93), 63 գիտական կազմակերպություններ (2016-2017 թթ․՝ 69, 2018-2019 թթ․՝ 63)։ Բուհերում 2019-2020 թթ․ ընդունվել է 14,631 ուսանող (2017-2018 թթ․՝ 15,538 ուսանող, 2016-2017 թթ․՝ 17,649 ուսանող), իսկ ավարտել է (պատրաստվել է մասնագետ) 2019-2020 թթ․՝ 15,846 մարդ, 2017-2018 թթ․՝ 17,787 մարդ, 2016-2017 թթ․՝ 19,036 մարդ։ Բուհերի   ուսանողները հիմնականում մասնագիտացել են սոցիալական, բանասիրական, իրավաբանական  և վարքաբանական գիտությունների, ինչպես նաև գործարարության և վարչարարության մասնագիտությունների  ուղղություններով։ Ընդ որում, մասնագետների միայն 16% են կազմում  տեխնիկական ուղղվածության և տեղեկատվական տեխնոլոգիաներին վերաբերող մասնագիտությունների ներկայացուցիչները։ Գիտատեխնիկական աշխատանքների ծավալը 2019 թ․ կազմել է 11,762.6 մլն ՀՀ դրամ (2018թ. կազմել է 10,871.3 մլն դրամ, 2017 թ.` 12,228.3 մլն դրամ), որից հետազոտություններին և մշակումներին ուղղված գումարը կազմել է ընդամենը 9,343.8 մլն դրամ, իսկ գիտատեխնիկական ծառայություններին ուղղվածը՝ 470.5 մլն դրամ (2018 թ. հետազոտություններին և մշակումներին ուղղված գումարը կազմել է 8,760.2 մլն դրամ, իսկ գիտատեխնիկական ծառայություններին ուղղված է եղել 761.3 մլն դրամ)։ Ավարտված և պատվիրատուի կողմից ընդունված աշխատանքների փաստացի ծավալը 2019 թ. կազմել է 10,517.4 մլն դրամ, որոնցում առավել շատ տեսակարար կշիռը կազմում են հիմնարար և նախագծակոնստրուկտորական և տեխնոլոգիական աշխատանքները (Աղյուսակ 1)։[footnoteRef:6] Բացի այդ, հարկ է նշել, որ ինչպես 2019թ․, այնպես էլ 2020 թ․-ին գիտությանն ուղղված ծախսերը  կազմել են ՀՀ պետական բյուջեի ծախսերի մոտավորապես 0.28%, որը աշխարհի զարգացած և զարգացող տնտեսություններին զիջում է 10-20 անգամ։[footnoteRef:7]  [6: 	ՀՀ վիճակագրական տարեգրքեր 2018-2020՝ http://escs.am/files/files/2019-08-29/ffb1cdf172a331ec18a3798489144fab.pdf   http://escs.am/files/files/2019-08-29/d6886d7e859f28782bdcf671eb7ac2dc.pdf  https://armstat.am/file/article/soc_vich_2019_8.pdf ]  [7: 	ՀՀ վիճակագրական կոմիտե («Armstat»)` Հարկաբյուջետային հատված, 2020՝  https://www.armstat.am/file/article/sv_10_20a_211.pdf ] 

	Ինչպես երևում է վերոնշյալ վերլուծությունից, ՀՀ-ում գործում են ավելի շատ գերփոքր ձեռնարկություններ, որոնք հիմնականում զբաղվում են մշակող արդյունաբերությամբ, սպասարկման ոլորտում, շինարարությամբ և այլն, իսկ ՏՏ ոլորտում առաջավոր կազմակերպությունները գլխավորապես սպասարկում են միջազգային ընկերությունների: 
Զարգացած երկրներում առկա է այլ պրակտիկա՝ գիտակրթական կազմակերպությունները և բիզնես ոլորտը սերտ կապակցված են (օրինակ՝ ԱՄՆ-ում, Ճապոնիայում և այլն)։ Երկրում գործող և զարգացող կազմակերպությունները և ձեռնարկությունները ներկայացնում են գիտակրթական կազմակերպություններին իրենց անհրաժեշտ կոմպետենցիաներով օժտված մասնագետների պահանջարկը, իսկ բուհերն ու քոլեջներն ըստ ներկայացված պահանջի արդեն մշակում են կրթական ծրագրեր ու պատրաստում մասնագետներ տվյալ կազմակերպությունների և ձեռնարկությունների համար։

Աղյուսակ 1․ ՀՀ գիտակրթական ոլորտի առանձին ցուցանիշները 2017-2020թթ.
	Հիմնական ցուցանիշներ
	2017-2018 թթ․
	2019-2020 թթ․

	Բուհերի քանակը
	61
	56

	Միջին մասնագիտական ուսումնական հաստատությունների քանակը
	93
	96

	Գիտական կազմակերպությունների քանակը
	69
	63

	Բուհ ընդունվողների քանակը
	15,538
	14,631

	Բուհ ավարտողների քանակը
	17,787
	15,846


	Այսպիսով, ՀՀ-ում առկա հետպատերազմյան և համաճարակային պայմաններում առանց այդ էլ բազմախնդրային տնտեսությունը և ընդհանուր առմամբ, ամբողջ երկիրը գտնվում են բարդ ճգնաժամում։ Ծրագրերը, որոնք պետությունը իրականացնում էր Ներդրումների աջակցման կենտրոնի և այլ նմանատիպ կառույցների շնորհիվ՝ ՀՀ ձեռնարկությունները զարգացնելու և ձեռներեցների պոտենցիալը բացահայտելու համար, լիովին արդարացնում են իրենց և նույնիսկ այսօր հնարավորություն են տալիս աջակցել երկրի տնտեսությանը։ Սակայն, հարկ է նշել, որ ստեղծված ճգնաժամային պայմաններում ծրագրերի ու նախագծերի ձևավորման և իմպլեմենտացման արագությունը, ինչպես նաև հաճախականությունը նպատակահարմար է բարձրացնել՝ միաժամանակ ապահովելով պատշաճ որակ։ Այս համատեքստում ծագում է կադրային քաղաքականության ուժեղացման, ինչպես նաև կրթական ռազմավարության վերանայման անհրաժեշտություն։ Ոչ պակաս կարևոր է նաև ապահովել ամուր կապեր մասնավոր հատված-կրթական ոլորտ բնագավառում։ 
	Նախկինում հաջողությամբ կիրառվող ստանդարտ ընթացակարգերից բացի, հեռանկարային է նաև ձեռնարկությունների նորարարական ներուժի հզորացման գործընթացում պետական միջամտության նոր մոտեցումը։ Նախագիծն ուղղված է ընկերությունների բարձր որակավորմամբ մասնագետների (առաջատար մարդկային կապիտալի) ներգրավվածությանը։ Նախագիծը բխում է ՀՀ կառավարության 2021-2026 թվականների գործունեության միջոցառումների ծրագրի 2.2 (Աշխատաշուկայում բարձր որակավորում ունեցող մասնագետների ներգրավում տեղական ընկերություններում) և 7.2 (Մշակող արդյունաբերության ոլորտի ձեռնարկությունների տեխնիկական հագեցվածությունը բարձրացնելու և ժամանակակից սարքավորումների ձեռքբերմանը նպաստելու նպատակով ֆինանսական, տեղեկատվական և մի շարք այլ աջակցության գործիքակազմի ծրագրի մշակում և իրականացում) կետերից: 
	Ինչպես ցույց է տալիս միջազգային փորձը, ՓՄՁ-ները հանդիսանում են ինովացիաների զարգացման շարժիչ ուժը, քանի որ հենց վերջիններն են ապահովում ճկուն հարմարվողականությունը փոփոխվող նորարարական միտումներին։ Սակայն, Հայաստանի Հանրապետության ժամանակակից իրողություններում ՓՄՁ-ները հիմնականում զրկվում են ճկուն ինովացիոն զարգացման հնարավորություններից երկու հիմնական պատճառներով։ Առաջին պատճառը կայանում է նրանում, որ ձեռնարկությունները օգտվում են հին, մաշված և վատ գործող մեքենա-սարքավորումներից։ Նման պայմաններում հնարավոր չէ ապահովել տնտեսության զարգացման կտրուկ աճ կամ կազմակերպությունների նորարարական առաջընթաց։ 
	Երկրորդ պատճառը պայմանավորված է մի շարք առանցքային ոլորտներում որակյալ կադրերի անբավարար քանակով։ Ինչպես նշվել էր, բնակչության երիտասարդների զգալի մասը (ներառյալ՝ մարզային բնակչությունը) մասնագիտանում է հումանիտար գիտությունների, տնտեսագիտության և կառավարման, կրթության, առողջապահության մեջ, իսկ այս բնագավառների պահանջարկը մարզերում ցածր է։ Այսպիսով, անհրաժեշտություն է ծագում համալրել որակյալ մասնագետների բազան, ինչի շնորհիվ հնարավոր կլինի հասնել մի շարք ենթանպատակների։ Առաջին հերթին, նոր կադրերը նոր գիտելիքներ կբերեն արտադրական և արդյունաբերական գործընթացներին և թույլ կտան դրանք օպտիմալացնել: Ոչ պակաս կարևոր է այն, որ նոր գիտելիքներով ինտելեկտուալ կապիտալը կնպաստի փորձի փոխանցմանն ու փոխանակմանը։ Նաև նոր աշխատողները օրինակ կծառայեն մնացածի համար և ցույց կտան, որ մարզերում աշխատելը հետաքրքիր է, իսկ երկրին ճգնաժամից դուրս բերելը կարևոր է, պատասխանատու և գիտակցված։ Այս գործընթացը, իր հերթին, կնպաստի նրան, որ աշխատունակ բնակչությունը այլևս չի համարի տարածաշրջաններում աշխատանքը ծանր և ցածր վարձատրվող։ Բացի այդ, հնարավոր կլինի երիտասարդներին ինտեգրել աշխատանքային գործընթացին։ Ինչպես ցույց է տալիս փորձը, այնպիսի եվրոպական երկրներում, ինչպիսիք են Իտալիան, Իսպանիան և Լեհաստանը, հնարավոր եղավ հաղթահարել տարեցների անհամաչափ բարձր զբաղվածության ճգնաժամը մարզային տնտեսություններում երիտասարդների համեմատությամբ, իսկ Ռումինիան շարունակական քայլեր է ձեռնարկում խնդիրը արմատապես լուծելու նպատակով։
	Ամփոփելով՝ հարկ է նշել, որ նորարարական զարգացումը անհնար է իրականացնել բարձր որակի մեքենա-սարքավորումների բացակայության պայմաններում, սակայն նույնիսկ դրանց առկայության դեպքում սուր անհրաժեշտություն է ծագում առաջատար մասնագետների ներգրավվածությունը։

3. Կարգավորման առարկան և բնույթը
1. Նախագծով առաջարկվում է տնտեսավարողներին մատչելի պայմաններով, մասնավորապես՝ ֆինանսական վարձակալության (լիզինգի) մեխանիզմների կիրառմամբ մեքենա-սարքավորումների ձեռք բերման, որոշակի ոլորտներում շինարարության հնարավորության ընձեռնում, որը նախադրյալներ կստեղծի տեղական արտադրանքի արտադրության ծավալների ավելացման, միջազգային չափորոշիչներին համապատասխան որակական և անվտանգության պահանջների ապահովման, մրցունակության բարձրացման, արտահանման ծավալների ավելացման, ինչպես նաև ներկրվող արտադրանքը տեղական արտադրությամբ փոխարինելու համար: 
Բացի վերոգրյալը, նախագծով  նախատեսվում է նաև աջակցել տնտեսավարողներին՝ ներգրավել բարձր որակավորում ունեցող մասնագետների և դրա արդյունքում բարձրացնել Հայաստանի Հանրապետության տարածքում գործող ընկերությունների արտադրողականությունը։ Նախագծով նախատեսվում է նաև փոխհատուցել տնտեսվարողների կողմից ներգրավված ԲՈՈՒՄ-երին վճարված աշխատավարձերը և դրան հավասարեցված այլ վճարումները՝ նպատակ ունենալով աջակցել տնտեսվարողներին՝ ներգրավել բարձր որակավորում ունեցող մասնագետների և դրա արդյունքում բարձրացնել Հայաստանի Հանրապետության տարածքում գործող ընկերությունների արտադրողականությունը:

4. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ էկոնոմիկայի նախարարության կողմից Հայաստանի ներդրումային խորհրդի հետ համատեղ: 

5. Ակնկալվող արդյունքը
Ծրագրի արդյունքում  որակական առումով կունենանք՝
· [bookmark: _GoBack]բարձր արտադրողականությամբ նոր սարքավորումներով համալրված ձեռնարկություններ
· արտադրական և արտահանման ծավալների աճ
· Հայաստանի Հանրապետության տարածքում գործող ընկերությունների արտադրողականության բարձրացում՝ բարձր որակավորում ունեցող մասնագետների ներգրավման միջոցով
· բարձր որակավորում ունեցող մասնագետների ներգրավման արդյունքում Հայաստանի Հանրապետության տարածքում գործող ընկերությունների արտադրողականության բարձրացում
· արտադրվող արտադրանքի որակի բարձրացում
· էներգախնայողություն
· ծավալների աճի արդյունքում ստեղծվող նոր աշխատատեղեր
· նորարարական տեխնոլոգիաների խթանում, արժեշղթաների խորացում և արտադրատեսակների բարդության աճ
Ծրագրի արդյունքում քանակական առումով կունենանք`
· տարեկան 200-300 օժանդակություն ստացած ընկերություններ
· տարեկան 100-120 մլրդ նոր սարքավորումների ներկրում և կիրառում, որը կկազմի շուրջ 450-650 միավոր սարքավորումներ
· մինչև ծրագրի ավարտը տեխնոլոգիապես վերազինված 1,000-ից ավել ընկերություններ
· տեղական արտադրանքի ծավալների և ըստ այդմ էլ արտահանման ծավալների աճ
· տնտեսավարողների վաճառքի դիմաց ժամանակին վճարումների կատարման և պայմանագրային հարաբերությունների մշակույթի զարգացման տեմպերի խթանում, արդյունքում՝ արտադրության ծավալները աճ
· մի շարք արտադրատեսակների ներկրման փոխարինում տեղական արտադրությամբ
Ծրագրի գործողության առաջին տարվա արդյունքներից ելնելով հնարավորություն կստեղծվի ձևավորել առաջարկություններ` ծրագրի ծավալների վերանայման և ծրագրի իրականացման ընթացքի արդյունավետության բարձրացման ուղղությամբ:

6․ Ֆինանսական գնահատական
Ծրագրի ֆինանսական նախնական գնահատականի համաձայն՝ Հավելված 1-ում ներկայացված վարկ/լիզինգների սուբսիդավորման մասի իրականացման համար կանխատեսվում է, որ ընդհանուր առմամբ կպահանջվի մոտ 56 մլրդ ՀՀ դրամ՝ նախատեսվող 6–7 տարիների համար։ Որպես կանխատեսվող արդյունքային ցուցանիշ առաջիկա 2 տարիների համար տնտեսության մեջ ակնկալվում է մինչև 100 մլրդ ՀՀ դրամի չափով կապիտալ ներդրումներ սարքավորումների տեսքով, ինչպես նաև համապատասխան ոլորտներում արտադրողականության մինչև 60% աճ։
Արտոնության առկայության պարագայում կանխատեսվում է տարեկան առնվազն 3 խոշոր ներդրումային ծրագրերի հաստատում` ռազմավարական ոլորտներում, որոնցից յուրաքանչյուրի համար իրականացված ներդրումը չի գերազանցի 500 մլն դրամը։ 
Ծրագրի ֆինանսական նախնական գնահատականի համաձայն՝ Հավեված N1-ում ներկայացված բարձր որակավորում ունեցող մասնագետների ներգրավման ծրագրով 2023թ. հունվարից կտրամադրվի Հայաստան ժամանած տարեկան շուրջ 400 բարձր որակավորում ունեցող մասնագետի փոխհատուցում: Մեկ աշխատողի փոխհատուցման գումարը միջինում նախատեսվել է  ամսական մոտ 400.000 դրամ, իսկ մեկ աշխատողի համար միջին փոխհատուցման ժամկետը` մեկ տարի: Արդյունքում` ծրագրի գործողության ընթացքում նախատեսվող ծախսերը ըստ նախնական կանխատեսումների կկազմի մոտ 6.16 մլրդ. դրամ, իսկ նորաստեղծ բարձր որակավորում ունեցող աշխատատեղերի մասով ընկերությունների կողմից ներդրված ընդհանուր աշխատավարձային ֆոնդը կկազմի 30.8 մլրդ. դրամ, ինչը մուլտիպլիկատիվ ազդեցություն կունենա տնտեսության այլ ճյուղերի վրա: Ինչ վերաբերում եկամտային հարկերի մասով հավելյալ մուտքերին, դրանք, համաձայն կանխատեսումների 6.16 մլրդ. դրամ:
Միայն Հավելված N1 և N2-ում ամրագրված աջակցության շրջանակում նախատեսվում է,  որ ՓՄՁ-ների շրջանում միջին արտադրողականության ցուցանիշը ժամում 6 դոլարից կբարձրանա մինչև 11 դոլար, ինչը ծրագրի գործողության ավարտին կստեղծի լրացուցիչ 1.6 մլրդ դոլարի հավելյալ արժեք: 
 Նշված ներդրումները աշխատատեղերի ստեղծումից ու արտահանելի նոր արտադրանքի զարգացումից բացի, կբերի նաև մուլտիպլիկատիվ էֆեկտ` իր շուրջ ձևավորելով իրեն սպասարկող ՓՄՁ էկոհամակարգ։ Ծրագիրը կծառայի որպես ՀՀ ներդրումային միջավայրը ավելի գրավիչ դարձնելուն միտված ևս մի հավելյալ գործիք։

7․Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ նախատեսվում է պետական բյուջեի ծախսերի ավելացում:
 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը մշակվել է հիմք ընդունելով ՀՀ կառավարության 2021-2026թթ․ ծրագրի՝ 2.1 Մշակող արդյունաբերություն կետը, ինչպես նաև ՀՀ կառավարության 2021 թվականի նոյեմբերի 18-ի N1902-Լ որոշման Հավելված N1-ով նախատեսված հետևյալ կետերը՝ «2.1 Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում», «2.2 Աշխատաշուկայում բարձր որակավորում ունեցող մասնագետների ներգրավում  տեղական ընկերություններում», «4.1 Նորարարական նախաձեռնությունների  հայեցակարգի հաստատում, հաստատումից հետո  ծրագրերի մշակում և իրագործում», «7.2 Մշակող արդյունաբերության ոլորտի ձեռնարկությունների տեխնիկական հագեցվածությունը բարձրացնելու և ժամանակակից սարքավորումների ձեռքբերմանը նպաստելու նպատակով ֆինանսական, տեղեկատվական և մի շարք այլ աջակցության գործիքակազմի ծրագրի մշակում և իրականացում»։

